
〈（又見《殘稿》卷二，題名《答周籀書》）〉

作者：顧炎武　明

本作品收錄於《顧亭林文集/4》

昔年過訪尊公於江村寓舍中，其時以去國孤蹤，相逢話舊。遇聲子於鄭郊，久諳家世；

和漸離於燕市，竊附風流。雹散蓬飄，忽焉二紀，東西南北，音信闕如。為天涯獨往之

人，類日暮倒行之客。乃者發函伸紙，如見故人，問道論文，益徵同志，信後生之可畏，

知斯道之不亡。至於鄙俗學而求六經，舍春華而食秋實，則為山覆簣，當加進往之功；

祭海先河，尤務本原之學。老夫耄矣，何足谘詢？而況二十年前已悔久焚之作乎？重違

來旨，輒布區區。

此作品在全世界都属于公有领域，因为作者逝世已经超过100年，且作品于1931年1月1日

之前出版。

